
EH Bildu talde parlamentarioari atxikitako foru-parlamentari Adolfo Araiz Flamarique jaunak idatziz erantzuteko galdera egin du (11-26/PES-00057). Hona Nafarroako Gobernuko Lurralde Kohesiorako kontseilariak ematen duen informazioa:
1. Garraioen Zuzendaritza Nagusiak jakin al du lizentziadun taxiek kasuko lurralde-eremutik kanpo bidaiarien garraio-zerbitzuak egiten dituztela (arestian aipatutako bidaiari-bilketa eta -garraioak eginez Nafarroako Foru Komunitatearen barruan)? 
2. Zenbat aldiz jakinarazi zaio Garraioen Zuzendaritza Nagusiari zerbitzu hori egin dela Tafallara eta Tafallatik eramateko erabiltzaileak, emandako taxi-lizentziaren lurralde-eremuaren arabera legozkiekeen herriez bestelakoetatik erabiltzaileak hartuta?
Bai, horren berri izan da 2026ko urtarrilaren 18an Erregistro Orokor Elektronikoan aurkeztutako salaketa batengatik eta telefono bidezko harremanak eta aurrez aurreko bilera bat izan delako eremu horretako udalerrietako taxi-lizentzien bi titularrekin. 
3. Garraioen Zuzendaritza Nagusiak neurririk hartu al du gertakariak ikertzeko eta, kasua bada, zehapen-espedientea abiarazteko Taxiari buruzko uztailaren 6ko 9/2005 Foru Legearen 46. artikuluan ezarritakoa ez betetzeagatik hiriarteko zerbitzuak abiatzeari dagokionez?
Gertaera horiek Garraioen eta Mugikortasun Jasangarriaren Zuzendaritza Nagusiari jakinarazi zitzaizkionez geroztik, zenbait bilera egin dira Foruzaingoaren eta Guardia Zibilaren Garraioko talde espezializatuekin, salatutako zerbitzuak kontrolatzeko errepidean. 
Hainbat kontrol egin dira, eta egindako zerbitzuak ikuskatu eta salaketa-buletinak egin dira, horretarako inguruabarrak betetzen ziren kasuetan. 
Foruzaingoak errepidean egindako kontrolen ondorioz, Zuzendaritza Nagusi honetara 3 salaketa-buletin igorri dira, eta, beraz, garraioaren arloko 3 zehapen-espediente ireki dira.
Halaber, mutualitateetako pazienteentzako garraio ez-sanitarioa kudeatzeko eta emateko lizitazioaren enpresa adjudikaziodunari zerbitzu horiei aplikatu beharreko araubide juridikoa helarazi zaio; araubide hori bat dator Taxiari buruzko uztailaren 6ko 9/2005 Foru Legean aurreikusitakoarekin.
4. Foruzaingoan ba al da salaketarik gertakari horiek direla-eta? Zenbat?
Foruzaingoaren garraioko talde espezializatuari kontsulta egin ondoren, 2 salaketa daudela jaso dute, 2025eko abenduaren 24an eta 2026ko urtarrilaren 14an aurkeztutakoak Tafallako Herritarrentzako Arreta Bulegoan.
Gertakari horiengatik 6 telefono-dei erregistratu ziren.
Hori guztia jakinarazten dizut, Nafarroako Parlamentuko Erregelamenduaren 215. artikuluan xedatutakoa betez.
Iruñean, 2026ko martxoaren 16an
Lurralde Kohesiorako kontseilaria: Óscar Chivite Cornago.
